
Riphuluse o fara 
mbava!

Zwiṋoni zwa Indian 
mynah zwi kungiwa nga 
zwithu zwa u penya.

“Vhulungu hanga ha ṱhohoni ho ya ngafhi?” hu 
vhudzisa mma. “Ndo vhu sia henefha, zwino 
ho ṱuwa.”

Riphuluse a vha thusa u sedza vhulungu 
havho nḓuni yoṱhe. Fhedzi vha si vhu wane na 
fhethu na huthihi.

“Tshelede yanga yo ya ngafhi?” hu vhudzisa 
baba. “Ndo sia zwipeni zwa tshentshi, zwino 
zwo ngalangala.”

Riphuluse a thusa baba u sedza zwipeni 
nḓuni yoṱhe. Fhedzi vha si i wane na fhethu na 
huthihi.

“Mendele wanga wo ya ngafhi?” hu vhudzisa 
khaladzi. “Wo vha wo ṋembelela henefha, 
zwino wo ngalangala.”

Riphuluse a thusa khaladzi u sedza mendele 
wawe nḓuni yoṱhe. Fhedzi vha si u wane na 
fhethu na huthihi.

Tshiṅina tshanga tsho ya ngafhi?” hu vhudzisa 
mukomana. “Ndo tshi sia henefha, zwino tsho 
ṱuwa.”

Riphuluse a thusa mukomana wawe u tshi 
sedza nḓuni yoṱhe. Fhedzi vha si tshi wane na 
fhethu na huthihi.

Baba vha founela mapholisa.

Mapholisa vha ḓa. Vha sedza nṱha na fhasi. 
Vha sedza kha tshanḓa tsha u ḽa na tsha 
monde.

“A ri wani zwithu zwo nyamalalaho. Nahone 
a ri vhoni mbava. A hu na na khanḓiso dza 
minwe na milenzhe,” vha ralo u amba.

“Ndi ḓo wana zwithu zwo nyamalalaho. Na 
mbava ndi ḓo i wana,” hu amba Riphuluse.

A sedza nṱha na fhasi. A sedza matungo oṱhe.

A kona u sedza nnḓa nahone a vhona mbava!

“Kheiḽa mbava,” hu amba Riphuluse, a tshi 
khou sumba nga fasiṱere.

Tsini na muri ho dzula tshiṋoni. Tshiṱaha 
tshatsho tsho ḓala zwithu zwa u penya.

“Ho vha hu tshiṋoni! Ndi ngazwo hu si na 
khanḓiso dza minwe na milenzhe!” vha ralo u 
amba mapholisa.

“No shuma, Riphuluse!” vha amba vhoṱhe. 
“No wana mbava!”


